
ಜಯ ದೇವಿ ಜಯ ದೇವಿ ಜಯ ಜಗದಾಧಾರೇ .

ಶಾಕಂಭರಿ ವಿಶ್ವೇಶ್ವರಿ ಜಯ ತಿಲಕಾಗಾರೇ ..ಧ್ರು0..
ವರ್ಷಾಭಾವಾನ್ಮಾತಃ ಶತವರ್ಷಂಭುವನಂ .

ಅನ್ನಾಭಾವಾಜ್ಜಾತಂ ಕಾಮದಭಿಪನ್ನಂ .

ಚಕ್ಷುಃಶತಕಾದ್ವರ್ಷಂ ವರ್ಷಂತ್ಯಾ ಭುವನಂ .

ಶತಾಕ್ಷಿರಕ್ಷಿತಮೇತದ್ದತ್ವಾ ಪೂರ್ಣಾನ್ನಂ .. 1..

ನಿಜತನುಸಂಭವಶಾಕೈರಕ್ಷಿತಮಿತಿಭುವನಂ .

ಶಾಕಂಭರೀತಿನಾಮ ಪ್ರಾಪ್ತಂ ತ್ವಘಶಮನಂ .

ಲೋಕತ್ರಯಪೀಡಾಕರ ದುರ್ಗಾಸುರ ಹನನಾತ್ .

ದುರ್ಗೇತ್ಯಾಖ್ಯಾ ಜಾತಾ ಶಿವಸುಂದರಿ ಮಾನ್ಯಾ .. 2..
ತ್ವಮೇವ ಮಾಯಾ ಪ್ರಕೃತಿರ್ಜನನೀ ತ್ವಂ ಶಾಂತಾ .

ತ್ವಮೇವ ಬಾಲಾ ಬಗಲಾ ದುರ್ಗಾ ತ್ವಂ ಲಲಿತಾ .

ತ್ವಮೇವ ಭೀಮಾ ತ್ವಮೇವ ಹಿಮವದ್ಗಿರಿಜಾತಾ .

ತ್ವಮೇವ ವಾಣೀ ಲಕ್ಷ್ಮೀಸ್ತ್ವಂ ರಘುಸುತಮಾತಾ .. 3..

